
11 Mehefin – Ymweliad rapporteur ag Ysgol Bryn Gwalia, sydd
ag Undeb Credyd i’r rhai sy’n cynilo am y tro cyntaf.
Cyfeiriad yr ysgol: Heol Clayton, yr Wyddgrug, Sir y Fflint CH7 1SU Ffôn: 01352 752659 / 758036Pennaeth - Mrs Margaret Lonsdale -
Derbynnydd: Sue Eaton

Bu Sandy Mewies AC, Cadeirydd y Pwyllgor Cymunedau a Diwylliant, ac Eleanor Burnham AC, aelod o’r Pwyllgor, yn ymweld ag Ysgol
Bryn Gwalia, yr Wyddgrug, fel rhan o ymchwiliad y Pwyllgor i gynhwysiant ariannol ac effaith addysg ariannol.

Mae’r ysgol newydd ddechrau Undeb Credyd i’r rhai sy’n cynilo am y tro cyntaf, a hynny i’r holl grwpiau blwyddyn yn yr ysgol mewn
partneriaeth â Chymunedau’n Gyntaf Bryn Gwalia ac Undeb Credyd Sir y Fflint Gyfan. Caiff y sector preifat ei gynrychioli gan
Moneysupermarket.com, a dalodd am y cadw-mi-gei pinc gwych a ddefnyddir gan y disgyblion. Mae’r holl ddisgyblion yn defnyddio’r
Undeb Credyd, ac esboniodd rhai ohonynt mai’r rheswm am wneud hyn oedd oherwydd "rwyf eisiau cynilo", "dydw i ddim yn ddoeth
wrth wario arian, felly mae’r undeb credyd yn fy helpu i beidio â’i wastraffu", ac “mae’r undeb yn cadw’ch arian yn ddiogel".

Clywodd llawer o’r disgyblion am yr Undeb Credyd am y tro cyntaf drwy Arthur Hughes, gwirfoddolwr a ymwelodd â’r ysgol o flaen llaw
ar ran Undeb Credyd Sir y Fflint Gyfan ac sy’n boblogaidd iawn ymysg y bobl ifanc. Aeth disgyblion eraill gydag aelodau teuluol i
Gydweithrediaeth Fwyd Bryn Gwalia, lle mae Undeb Credyd llwyddiannus i oedolion wedi cael ei leoli.

Roedd rhai disgyblion wedi ceisio cynilo arian yn barod mewn cadw-mi-gei neu gyfrif banc, ond yr oedd pob un ohonynt yn cytuno ei
bod yn well ganddynt yr undeb credyd iau. Cafodd nifer o blant eu hannog i gynilo gan eu rhieni, ac yr oedd gan ddau blentyn aelodau
teuluol oedd yn aelodau o undeb credyd i oedolion. Nid oeddent wedi ystyried y posibilrwydd o fenthyg arian gan yr Undeb Credyd yn y
dyfodol, ond roedd y rhan fwyaf ohonynt yn gyfarwydd â’r problemau sy’n cael eu hachosi gan fenthycwyr anghyfreithlon ar stepen y
drws (Mae hon yn ardal Cymunedau’n Gyntaf, sy’n cael ei thargedu gan fenthycwyr arian didrwydded). Canlyniad diddorol i ymweliad yr
undeb credyd yw bod yr ysgol wedi cychwyn wythnos mentrwyr, lle rhoddir £10 i bob grwp blwyddyn a gofyn iddynt gynyddu’r swm
hwn. Mae rhai grwpiau’n cydweithio ar y prosiect, ac eraill yn cadw at eu grwpiau blwyddyn, ac maent yn cynnig syniadau mor amrywiol
â gwerthu byrbrydau iachus, codi tâl ar gyfer gemau wedi’u seilio ar Gwpan y Byd, cymryd ffotograffau digidol ac yn y blaen. Buont yn
ystyried costau’r cynlluniau cyn gwrthod y rhai nad oedd yn gweithio, a wedyn paratoi hysbysebion, gan gynnwys fideo a phoster, i
hybu’r cynlluniau llwyddiannus.

